
“Manan-jo handro indray mandeha isaky ny fito
andro ny mpino silamo tsirairay, izay hanasany ny

lohany sy ny vatany mandritra izany”

Tatitra azo avy tamin'Abo Horaira (R.A) : Niteny ny Mpaminany (S.A.W) manao hoe :
“Manan-jo handro indray mandeha isaky ny fito andro ny mpino silamo tsirairay, izay

hanasany ny lohany sy ny vatany mandritra izany”.
[Mari-pototra] [Notantarain’i Bokhari sy Moslim]

Nanambara ny irak'Allah (S.A.W) : Fa zo mazava ho an'ny mpino silamo olon-dehibe rehetra
ny misasa indray andro isaky ny fito andro ao anatin'ny herinandro iray, ary amin'izany andro
izany no anasany ny lohany sy ny vatany, mitady ny fahadiovana. Ny lohalaharana amin'ireo
andro  ireo  dia  ny  zoma,  araka  ny  fantatra  amin'ny  fitantarana  sasany,  ary  ny  fandroana
amin'ny andro zoma alohan'ny soalat dia tena tsara sy azo antoka tokoa, na dia nandro ny
alakamisy aza, ohatra. Manala ny didy amin'ny tsy maintsy handroana amin'ny andro zoma
ny  tenin'i  Aisha  (R.A)  :  "Ny  olona  dia  samy  nanana  ny  asa  fivelomany  avokoa,  ary  rehefa
nandeha hanao ny vavaka zoma izy ireo dia tonga tamin'ny endriny avy nanao ny asany, ka
nolazaina tamin'izy ireo hoe : Raha mba nandro ianareo. ” Notantarain'i Bokhari, ary any
amin'ny  fitantarany  hafa  manao  hoe  :  "Misy  fofona  izy  ireo",  midika  hoe  fofona
hatsembohana sy ny toy izany, na izany anefa dia nolazaina azy ireo hoe : "Raha mba nandro
ianareo", ka ny hafa ankoatra azy ireo no mialoha laharana amin'ny tsy teréna handro.

